Thuma Lotdelek

Atti erkit coo doolia cik thukulak Torita ki
Ithoke, Juba, Uganda ki Kenya cik edecciak g66
gwuak ciithi turgi thong edeccia gwuak ciithi
torkowec edeca gwuak ciithi 5mméoté edeca gwuak
ciithi 6mmoto ki codoi ki 5mméts ki ramma.

Adiim yoko doolia gwuak ma ngi avvu ithio
thuhul c1 kati avunni énné néégé Paadirnya &én
kati gwuak Paadirnya wiik g6 atihi. Ma thi naboo
ma ngi atihi wo, atik thi naboo ngaa codoi athii ci
atik ngaay ramma angiranni érrot. Atali doolia
cikko ma ngi atti eeta cik alayyie kdrco oloo
alawini Laarim atti néégé Yea. Alayyie Laarimi
gwuak Torita orrot ala Nyekuc k&€l ig66g6 naté kit
kati kilimatoy doolia cigik kagaco théoth ci
Nyekuco ki cT gaalawu. AttT eeta cik meelik Torita
cik ayak dooli adima néégé 1g66go kodt thukula ma
yoko ma ngf acini niia Laarim Torita egenyito
anycik néégé vélék dooli kaot thulula kilimantoy.

Avi thddth ci adiim ijiarone doolia cik
thukulak a néégé itin coo ne, adiim ma ngi ékta
eeti ci één Paadir looca ici Laarimo. A né&gé ne,
cinda no niia agééta eet cik €én Laarim wo, nyia
kithii eeti codoi dododo ci &én Paadir wo. Kogon
da naaga kuu kithiico agééta Paadirnya wo cinda
niia Ikar, Lotuwo, Didinga, Acholi, Dingka, Maadi,
Mundari, Chuluk ayak eeta cikko vélék Paadirnya.
Nyia da thék naaga kithii eeti codoi ci één Paadir
wo. Idiim thi yoko naaga erkinya cikko ma ngt
kovo thukula ict Paadirnyawu kit kati kétékta
Paadirnya naté kicinit da eet cik t66n jang cik
éktane, Paadiri ci owu.

Nyiilok ci Ommotd 2015

Tharyiok cik eet cik thukulak wuk
tdangkarik

Ito erkinya cikko doolia cik laarimak tirti
orrot ma ngi alimanni thukula athantothik néégé
thukulliok vélék loociowey atti gwuak Cuduma.
Erkit coo 6vvo kati gwuak wik edecciak ciithi cik
&én turgii atiman eeta 1g66g6 Cuduma kit katt
tiyyio ko6t naboo néégé ciithi cik &én torkowec.
Avi Lokide logoo ci &én Kallienit adiim ma ngi 6kko
thukula 7cT katT énné né Paadir wu athii ci atihén.
Uduwa thék ne thinina thi ne, kidima thék na kithi
Paadir ci Laarimo aneeta thék kati ci kékta Tcowu
kijiar 16960 6697 cik adiim ma ngi €én Paadirnya. A
lokide ne adiima thék kati n&, nyarobinya cik
thukulak él kati Paadiri wunac Alveredo Loguti
Tndnd éhédiai nyaraga ci 6kdyyi ithiowu thukul ¢t
Paadirnyawu &g.

Tharyiok cik eet cik edecciak ciithi cik
thukulak cikko.

L6gao cik Ithoke ciithi turgii

1 Moses Petanyang St Kizito 8
2 Daniel Lokio St Kizito 8
3 Mary Natabo St Kizito 8
4 Sande Ayaa St Kizito 8
5 James Nachodi St Kizito 8

Angelo Lowuiyo
Mathew Loriang

Nabolia Lonna

D66t cik Thukul ¢t Paadirnyawu

1 Paul Lokai Pai
2 Jebelen Buyatoo
3 Simon Lomana

D66LT cik Toriti ciithi torkowec

1 Stella Clement Torit

2 Joseph Lonyia Marko Torit

3 James Lokwangan  Torit Seminary
4 Maurice Cirilo Torit

5 Joseph Lotalia Torit

6 Mathew Loboi Torit Seminary
7 Abel Abeyu Torit Seminary
8 Juma Thuma Torit Seminary
9 Kwangi Lokodoluka  Torit

10 Henry Lolar Torit

11 Slow Awothiya Torit

12 Alexander Chukudum

Lokolong Naita

D6l cik thukulak Ugandatey

1 Christine
Naurene Peter

2 Josephine
Nakolongo Peter

3 Tunyan Peter

Uganda

Uganda

D&l cik Thukulak Jubatey

1 Lokuta John Senior 3
Arkangelo
2 Joyce Lemuo Senior 2
Kelemen Lopeyok Joseph

Ucuwane balna Nangeli

Kakuni balna na Torit koko talia acuwuanna
ba eeti matat Nyelera, ithong ela balna Nyekuci
alayyiowua eeta kiiblina Tthik ba Nyekuci thooth
nicé. Koko balna na kalayyie Kelethiawa cobbi
Torita kiriokca ki oo Loboi. Ma ba ngi kaave na
Torita kaavu ithong kéévoy ithdng ibir mana
thdng kitiira Laabi Cuwualia iyyio. Ma ba ma ngt
kattilira na Laabi niké && ikiyyia thi ba yaangt
irowa ki d66léc canni. Kanyiha thi ba na yaang
Laabi Cuwualia ramma 1thong kidiikta naaga ki
Nabalu 66gi. Ké&vi ba nabo na Culumaddi buu
Tthéng ibirito, Tthong dicé thi banna anya Cuwal
codoi cT yoko &&n kinyomo. Kéévina ba nabo
naaga Torita ithdng kadimanna gii ¢ a eeta ne
katala 1thng ma g66 edeca itaabi eeti nyarobinya
15. Ba naté kévdyya nabo naaga rimmay ithong
nabo kétédana tetelcua kavaadana thdldma buu.
Kathina naaga ne ablinna ma ngi kadiima gii cinac
nyaguana gértha ma ngi kdgorétha arukciet
Nyekuci.

Kathina yoko naaga ne Gthiitti looc ilimanit
eet gértha kogorétha gii ci eeto abilinna kéévyi
kadiimnya naaga riigét buu. Karligimnya nabo ba
naaga Torita god jiat riglimon wu één Nakeku
doo.

Nangeli Jammu

Thooth ci tujaro

Thoath ci tujaro oloo Laarima doo athii eeta
ci agga ma ngi avi tujari oloo to. Athii Tkari ki
Didinga ki Lotuwo cT agawi ma ngi avi tujari ci
obbi oloo Laarima. Adiim woyyia ma ngi ocodiay
ijjio kayaha Tiibbé Tthong kéévito kaal vélék

Culumaddi ki Nyime Loceri Mangga Nabbolo.
Ukullia Nabolo itin coo Tubbetiy aduk kénné eeta
culahak. Yoko itin coo Tubbe évta eeta cik atti
naté €& Laabi cik meelik 6rrét. Kajurania ba nabo
naaga Tubbe kathinna ne gértha ma ngt
éngédetet eeta thoowo cik culaaik. Kénnéca ne
uthutti nginico. Uit eeta &&tha oloo nyarobingai
ma kati nabo néégé nyarobinya niiké Gltéco
néégé royko ki Balang, ngérdc, bathala Laabi
ceremwua milayét caava, Thiinggar. Athada
ngaa Tmma nyarobinya thdng Giitliwa tiina oo
ngaa Antonio. Abal nabo né tlwdilunya niiké ma
katina nabo (itlicé eeta icinni, Gt néégé Laarimi
6vvd abali. Ici Awurellio ayaha Didingana
tlwdllnya éétha avvu Gliténé, Lotec, baabu,
diati wu a thar Kabuth ki Kabic. Kéthii diikannét
oloo Laarima kayakca naaga Thukul doo &&n
thukulliowa Napak Kimotong Kalli Loriyok ki
Ngarich. Avvu Ikaari ayaha nyarobinya avvu GiitT
maala ki tdmonya ki éétha buu.Ikari ma ngi €én
goonu aniha atuwai gooni wunni ma kati ma ngi
odolan kérék avvu thina.

Mauris Arach

Illimanit Laarimi iyyio Torita thooth cT

ganono

Ba ma ngi &&n nyiildi 15 nyiilok ci &én
Nyangarak avvu balna eeta loociowey vélék Torit
avvu aliman thooth ci ayahani ganon loociwey
icigik. Avvu balna eeta cik &én Ikaar, Lotuwo,
Maadi, Didinga, ki Tennet kit kilimanték eeta
1g66g0 thooth ci ovvo ajini eet nyia ci anyi 196696
kuuktoy wo? Aliman thi ba 1g66g6 eeta cik
Ekelethiawak inyia 3mmétd ki weec, ma thi ba
naté anycik eeta ig66gd caava wuk géd kahimit
kati ma ngi €én looci loroboc. Anyi eeta naboo
1966906 redinya cik agami thoothonniok cik aduwa
eeta loociowey Tthdng thi ayakta néégé thooth
coo Torit. Idiimito eeta vélék ganon loociowey
aduwa gaala ki eet cik oolu buu vélék. Agamei
balna eeta ig6696 ceremwua cik vorik cik ayaha
ganon gii ¢ vori ayaha thooth ci abunna 6rrét.



Eet cik balna avvu Torita wo 1g66gd oo Lotede
Remijio, Henry Lokediang ki Emmanuel Juma.

Thoothonniok cik aliba nyiilok ci torkéwéc
Nyemutua cik uwuantani

1 Raglmon ci talinit cT kdr cT odongini bérétt

2 Agamei balna Reithi eet nyarobinya vuccaknya
ommotod

3 Rion ci nyarobinya wuk balna agamei Reithi
eeta

1 Riigiimon ci talinit ci kér wu balna odongini
bérétt

Atali dokithi eeta cik looc ci eet cik looc ci
diinu kati ngi &én nyiiloi torkowec nyiilok ct
turgérém. E&n kdr coo itin cT balna anyiwothi looc
cihac cTi eet cik dinu wo gaalitheti ci agami néégé
looc cining min, ininga ogon ki balna ma ngi agam
gaalinti c een Mudukuroc Khartuma. Eterehant thi
balna anyiwothi looc coo gaalitheti ci agami néégé
doo looc cining bilbilun ba erkit ci een vucciaknya
ramma ki ommoto ki codoi (2011) nyiilok ci
tlirgérém ngi één torkowec. Iyiaha thi eeta cik
looc cinac oo itin coo ki tigé dokithi kahadia
avuthit ci atte néégé doo min oo.

Ma thi balna erkit coo ba ngi &één nyiloi
torkowec nyiildk ci tlirgérém ivitia Laarimi cik
abaak Jubatei ki Didinga cik abaak Jubatei ayahit
rion cT abilani riigiimon ci kér wu bana agamini
looci kode kor ci odongini béréti kér wu ba anyiet
eeta kavut bilbilun, ma ba thina ulutia gaala cik
Laarimak ki cik Didingawu nyarobinya cik kati
arliglimi eeta kati kor ci odongini béréti. Ma ba
ngi edeciay |Gténti ci nyarobinyawu oot Laarimi
idimantek riiglimon cining min ithdng oot
Didingana buu idimantek cining, ithéng thi balna
itin nicé noko Girliglimit eeta varawa ici Gerengi

Jubatei avvu balna ariigiim eeta vélék cik looc cT

diinu artigim réigiimontiok cigik cik een nyégélé
goo guak aruk guak kidori nyégélé cik apaan
athina, anginy guak thugumti théng nyégélé guak
cik ongoth tiddina thong, arliglim guak omonni
eleeti thdng nyégélé guak cik omonni thoo, ayak
thi balna kor nicé Laarimi lGlGwén cik maantik ki
ceremwua cik cilaik ki cik kollik, Grigtmit tht
balna néégé orrét gimmanoko théng balna ayik
Thalva Mayardit wu &én makayioit wu loocu
nyarobinya Laarim.

Ithdng ma ba ngi edeciay riiglimoni, oot eeta
uwudit maam ki thodanya loota théng kit koot
kdirtimté ki Didinga oloo cT Rejina kit kuwudit
mérté ci vori ithdng kit kadiiktdy. Ithéng balna
ivitia otodit Laarimi toromilet ramma oot Gudele
ebelllioy jiena.

2 Agamei balna reithi eet nyarobinya vucciaknya
ommoto

Agamei balna makayioiti ci looc cT eet cik
diinu wo eet wuk balna artiglim nyarobinya
vucciaknya cik &&n ommoto kor ci itin ¢ een
torkowec nyilok ci tlirgérém erkit ci (2015)
vucciaknya ramma ki dmmoté ki tur.

Tthdng thi &&n balna anyinti coo belbelon ci
reithi goola ci atalni né eet cik gintk ma ngt
arliglimi. Amuda thi balna eeta vélék cik arligiim
kor nicé nyarobinya vucciaknya 6mmoto.

Atalit thi balna eeta orrét.

3 Rion cT nyarobinya wuk balna agamei reithi
eeta

Ma balna ba ngi edeciay riiglimoni vélék ivitia
thi balna eeta cik Laarimak ki Didinga irionito
thooth ci nyarobinyawu &&n balna gaala cik agam
balna déhér ci nyarobinyawu eetinei icik &én

Laarim ki Didinga €& ramma.

Lokwatem David

Ma ngi adiim agga eti th6oth

Ma ngi adiim agga eeti imma thdoth coo teheda nyarada coo thdétha ict laarim_project@sil.org
K&dé avuyya kebintia ici ngéotua ciganik ko 0955236611 kddé 0923562308.

